
Мақола ба баррасии мавзӯи ишқ дар ашъори шоири муосири тоҷик Озар Салим ихтисос 

ѐфтааст. Қайд мешавад, ки мавзўи ишќ аз љумлаи мавзўоти маъмул ва маъруфи адабиѐти бадеї, 
аз љумла шеъри форсї- тољикї буда, њузури онро мо дар ашъори дилхоњ шоири пешин ва имрўзи 
тољик мушоњида менамоем. Хотирнишон мегардад, ки дар шеъри  Озар  мавзўи ишќ хеле васеъ 
доман густардааст ва аз мавзўоти мењварї ва аввалдараљаи эҷодиѐти ӯ ба њисоб меравад.  
Муаллиф саъй намудааст, ки баъзе вижагињои ашъори ошиќонаи Озарро мавриди тањлилу баррасї 
ќарор дода, ба ин васила њунару истеъдоди шоирро дар ибрози андешањои ошиќона муайян намояд. 
Барои расидан ба ин њадаф муаллиф мавзўи ишќро дар анвои гуногуни шеъри Озар пайгирї намуда, 
натиљањои ин пажўњишро  ба таври мухтасар ироа кардааст. 

 

Ключевые слова: тема, любовь,  мистическая любовь, газель, четверостишие 
Статья посвящена анализу темы любви в поэзии современного  таджикского поэта Озара 

Салима. Отмечается, что  тема любви является одной из распространѐнных и известных тем 
художественной литературы, в т. ч. персидско-таджикской поэзии, еѐ присутствие мы 
наблюдаем в поэзии любого поэта, классика или современника.  Подчѐркивается, что тема любви 
широко представлена в лирике Озара, и считается одной из центральных и ведущих тем. Автор 
подвергает анализу и рассмотрению некоторые особенности любовной лирики Озара, тем самым 
высказывает свои суждения о таланте и мастерстве поэта в отражении любовных переживаний. 
Для достижения этой цели автор прослеживает тему любви в разных жанрах поэзии Озара и 
кратко излагает результаты этого исследования. 

 

Key words: theme, love, mystical love, gazelle, quatrain 
The theme of love is considered to be one of the widespread and well-known ones of belles-letters 

literature, including Persian-Tajik poetry we observe its presence in any poet`s poetry classic and 
contemporary as well. The theme of love is widely represented in Ozar`s lyrics that of the talented 
contemporary Tajik poet and is considered one of the central and leading themes. In his article the author 
analyzes and examines certain features of Ozar`s love lyrics, thereby expressing his judgments about the 
poet`s talent and skill in reflection of love experiences. In order to achieve this goal, the author traces the 
theme of love in different genres of Ozar`s poetry and summarizes the results of the research under 
consideration comprehensively. 

 

Мавзўи ишќ аз мавзўъњои маъмултарин ва љовидонии адабиѐти бадеї, бахусус шеър, буда, 
осори шоиреро бе њузури ин мавзўъ тасаввур кардан номумкин аст. Ишќ на танњо мавзўъ, балки 
сабаби пайдоиши шеър низ шояд бошад, чунки шеър низ дар асл ибрози манзуми эњсоси 
ошиќона аст. Шоирони тавонманд дар њар давру замон ин мавзўи маъмул ва то андозае 
забонзадро ба рўњи замон ва љањонбинии мардуми даврон мувофиќ карда тавонистаанд. Дар 
шеъри шоири муосири тоҷик Озар Салим низ бештар аз њар мавзўъ ва масоили дигар ба мавзўи 
ишќу муњаббат вомехўрем ва ў дар анвои гуногуни шеъри худ батакрор ин нуктаи назарро 
тасдиќ кардааст. Барои мисол, дар ѓазали зерин шоир ишќро муроду орзуи худ аз њар ду олам, 
болотарин дорої, њамнишини њамешагии шеъру сухан, мероси Бобои Одам ва Момо Ҳаво ба 
насли башар, њавзи Кавсару чашмаи Замзам гуфтааст. Аз тавсифњои овардашуда маълум 
мешавад, ки ишќ барои шоир њаваси яклањзаї не, балки муќаддастарин эњсос аст, ки њам ѓаму 
ѓусса ва њам шодии бенињоят дар пай дорад, ѓаму дард аст, вале фарањафзову рўњпарвар: 

Эй ишќ, орзуи ман аз њар ду оламї, 
Дунболаи туам, ки зи њар чї муќаддамї. 
Дил хун кунї њамешаву мавзун кунї сиришк, 
Мероси шоиронаи Њаввову Одамї. 
Пас аз билоди ранљ дињї ком ташнаро, 
Як њавз оби Кавсару як чашма Замзамї. 
Њар кас туро шинохт, назокатшинос шуд, 
Дарвешвор бо ѓазалу шеър њамдамї… [4, с.62]. 

Ишќ эњсоси шадидест, ки инсонро дар њама марњалањои умр думболагир аст. Пиру  љавонро 
аз ин эњсоси домангир љойи гурез ва бо ў ќудрату тавони љангу ситез нест. Ба ќавли Озар, ишќ 
«атои осмонї ва чун сели бањор ногањонист», вале чунонки ранг барои гул муњимму зарурї ва 
мазмуни зиндагист, ишќ низ барои инсон њамин њукмро дорад [4, 219].   

Аз сўи дигар, маќсаду мароми дар зиндагї доштаи инсон низ ба ишќ вобастагї дорад. 
Маълум аст, ки пайомади ишќ њузуру нишот не, балки бештар ранљу азоб аст. Бо вуљуди ин, 
ишќ аст, ки бо њама талху шўр ва ранљу азоби худ зиндагиро барои инсон зеботару рангинтар 
мегардонад. Дар маљмўъ, зиндагї худ ишќ аст ва он ки ин эњсоси наљибро надорад, яќин аќлану 
љисман бемор аст. Њамин маъниро дар як шеъри озоди Озар бо номи «Ишќ» мушоњида 
менамоем: 

Оњ аз ишќ, 
Чашми ошиќ рўзу шаб бар дафтари роњ аст, 
Дафтари роње, ки пур аз мисраи оњ аст… 
Оњ аз ишќ, 
Ављи меъроље, ки дорад, њалќаи дор аст. 
Лек ошиќ бош, 
Он ки ошиќ нест, бемор аст [4, с.203].      

Тањќиќ дар ашъори Озар маълум намуд, ки вожаи «ишќ» нисбат ба тамоми вожањои дигар 
дар шеъри ин шоир корбурди бештар дорад. Албатта, гуфтан намехоњем, ки ин њолат танњо 
махсуси шеъри Озар буда,  ба осори дигар шоирон дахл надорад. Тавре болотар ѐдовар шудем, 
мавзўи ишќ аз мавзўоти љовидонии адабиѐти бадеї, бахусус шеър, буда, осори дилхоњ шоир 
саршор аз ин мавзўст ва бадењист, ки зимни ин мавзўъ такрори батакрор вожаи «ишќ» зикр 
мегардад. Бо вуљуди ин, њар як шоир роњу усули хоси муносибат бо онро дорад, ба таври худ 
онро тасвир мекунад. Њамон ќадаре, ки ишќ њамчун эњсоси инсонї ва њолати равонии инсон дар 
коргоњи эљодии шоирон бо њазорон ранг тасвир мегардад ва пањлуњои нав ба нави он кашф 
мешавад, вожаи «ишќ» низ њамчун воњиди маънодор ва маънисоз барои сохтмони садњо вожаву 
таркиботи дигар ба маонии асливу маљозї хидмат мекунад. Ба ќавли Муњаммадалии Аљамї, 
«Дар шеъри њар шоир меъѐри вуруд ва њузури калимот, таркибот, баѐни тасвир ва маъно ба 
шева, шакл, сохт ва чигунагии андешаи шоир вобаста аст, тафаккури бартар, андешаи бартар, 
њузуру вуруди мантиќии калимот таљаллї ва ќиѐмро дар шеър бештар ва софтар ранг медињад» 
[1, с.69].  

Озар низ дар ишора бо фарогирии вожаи кўтоњи «ишќ» ва пањлуњои мухталифи он чунин 
гуфтааст: 

Кўтањ мабин ба дафтари ушшоќ исми ишќ, 
Бо кўтањї чу сўраи «Ихлос» аъзам аст [4, с.65]. 

Бо он ки эњсоси  ишќ бештар ба љавонон хос аст, дар пирї низ ба он пойбанду вобаста 
гардидан аљобате надорад. Махсусан, барои шоирон, ки зебопараст ва назокатшиносанд, ин 
эњсос наздиктар ва ошнотар аст. Дар ѓазали зер Озар ишќро ба зилзилае монанд кардааст, ки 
дар шањри сина бори дигар такрор мешавад. Бо вуљуди ин ки ишќи пирї ба монанди ин њодисаи 
табиї нохушу дањшатнок ва вайронкору харобиовар аст, вале тарафи хуб низ дорад, ки рўњи 
инсонро тањрик медињад ва ўро боз бо љўшу хурўши зиндагї њамнаво мегардонад. Бидуни ин 
њодиса шоир зиндагии худро берангу бор ва бемаънї тасаввур мекунад. Адами ишќ ба он 
мемонад, ки дарахт аз баргу бор тињї мегардад ва бо вуљуди он ки реша дар замин устувор 
дорад, боз њам асари зиндагї дар ў мушоњида намешавад. Дарахти умри инсон низ бо баргу 
бори орзу, бо эњсоси ишќу муњаббат, бо майл ба зебоиву назокат   сабзу хуррам ва назаррабост 
ва бидуни онњо мањкуми хазон аст. Ишќ аст, ки ќудрати сабз кардани шохањои орзу ва эњѐ 
намудани дарахти мањкуми хазонро дорад. Ќудрати офарандагї ва эњѐгарии ишќ метавонад 
пирро љавону зиндадил гардонад: 

Аз нав дилам ба ишќ гирифтор мешавад, 
Дар шањри сина зилзила такрор мешавад. 



 НОМАИ ДОНИШГОЊ  УЧЁНЫЕ ЗАПИСКИ  SCIENTIFIC NOTES     
 

 94 
 

№2(67) 2021  

Ваќте фитад зи шохаи дил барги орзу. 
Моро хазони умр падидор мешавад… 
Нозам зи сењри ишќ, ки ожанги суратам 
Бо бўсањои гарми ту њамвор мешавад…[4, с.150].  

Хусусияти дигари ишќ, ки боиси зебо гаштани олами маънавии инсон мегардад, табиати 
афсонасози он аст. Њамин хусусият њаст, ки дунѐро дар назари шахси ошиќ дигаргунтар ва 
зеботару дилработар љилвагар менамояд. Гўѐ пешорўи ошиќ дари олами дигаре во мешавад – 
олами тахайюлї ва дунѐи орзуњо, бамаротиб рангинтару љолибтар аз олами воќеие, ки мо 
зиндагї менамоем. Ворид гаштан ба ин дунѐ шахсро пешорўи мушкилоти зиндагї ва њам дарду 
ранљи ишќ устувортару матинтар мегардонад. Шахси ба ин дунѐ воридгашта њатто дар 
душвортарин лањзањо низ ба ояндаи нек ва рўзњои пурсаодати баъдї эътимод дорад.  Њамин 
эътимоду бовар дар баробари он ки ўро ба ояндаи пурсаодат умедвор мегардонад, инчунин 
намегузорад, ки ў пешорўи њаводиси нохуш хомўш ва таслимшуда бошад, балки дар рўњи шахси 
ошиќ њисси љасорату љуръат ва хоњиши мубориза бо ин њаводисро бедор мекунад.  

Ќањрамони лирикии Озар дар бештари ашъори ошиќонааш ба њамин гурўњи ошиќони 
хушбин ва олами тахайюлашон рангин тааллуќ дорад, чунки худи Озар њамин гуна табиату 
мизољ дорад ва шоири хаѐлпарвару ба оянда хушбин аст. Ба ќавли Х. Отахонова, «Дар симо ва 
характери ќањрамони лирикї таљрибаи њаѐтї ва рўњии шоир, дунѐфањмї ва љањонбинии ў ифода 
меѐбад. Ќањрамони лирикї дар худ идеали ѓоявию эстетикии шоир, мавќеи њаѐтии ў, дониш ва 
фањмиши ў, зиддият ва эволютсияи характери ўро таљассум мекунад. Дар симои ќањрамони 
лирикї шахсияти шоир, фардияти нотакрори инсонии ў, олами эњсосот, таассурот ва афкори ў 
зоњир мегардад» [5, с.34]. 

Њамин оњанги хушбинонае, ки гуфтем, дар бисѐр ѓазалиѐти ошиќонаи Озар танинандоз аст. 
Барои мисол, дар як ѓазали Озар бо унвони «Ваќте ки ошиќ мешавї», ки мо дар поин порчаеро 
аз он иќтибос менамоем, њамин рўњияи хушбинї ва табиати афсонасози шахси ошиќ хеле зебо 
мавриди тасвир ќарор гирифтааст: 

Ваќте ки ошиќ мешавї, афсона бовар мешавад, 
Хобу хаѐли ин дили девона бовар мешавад. 
Њарчанд медонї маљозї њаст њарфи шоирон, 
Нози чароѓу гиряи парвона бовар мешавад. 
Гар гул кунад аз чоки дил лабхандњои эътиќод, 
Ганље, ки пинњон аст дар вайрона, бовар мешавад [3, с.138].  

Тавре гуфтем, мавзўи ишќ дар њама анвои шеъри Озар аз мавзўоти мењварист. Аз љумла дар 
чањорпора ва шеърњои дар шакли арўзи озод навиштаи Озар масоили гуногун ва тобишњои 
рангоранги ин мавзўъ тасвир гардидааст. Шеърњои «Дастњоят», «Ишќ», «Фарњанги интизорї», 
«Ќиссаи себи сурх», «Оњ, эй ишќ», «Ишќи тирамоњї», «Баѐзи садо», «Исмати ишќ», «Намози 
ишќ», «Бар ман ту ноз кун» аз љумлаи бењтарин шеърњои ошиќонаи Озаранд. 

Дар шеъри «Намози ишќ» Озар чашмони зебоеро васф мекунад, ки чашм аз онњо кандан 
номумкин аст. Нигоњ кардани худро ба ин чашмон  шоир ба намоз гузоштан шабоњат додааст. 
Яъне, чашмони мањбуба њамчун самти суљуд – ќибла аст ва чашмони ошиќ намозгузорест, ки ба 
њам задани мижањояш ба ќиѐму саљда монанд аст. Чунонки барои намозгузор ногузир самти 
саљда лозим аст, барои ошиќ низ назар дўхтан ба чашмони бефанди мањбуба амри њатмї ва 
зарурї менамояд:    

Чашми ман, оре, намози ишќ мехонад 
Дар ќиѐму саљдаи мижгон 
Сўйи он чашмони бефанд… 
Мурдахун будам чу мурдобе, ки мехушкид, 
Аз ту ман чун рўдњо љорї шудам, љорї. 
Он чи нозебову нољо буд, 
Аз њама орї шудам, оре [2, с.82]. 

Чањорпорањои ошиќонаи Озар низ ба монанди ѓазалиѐти дар ин мавзўъ гуфтааш шевову 
дилнишин ва таъсиргузоранд. Дар онњо шоир њам аз њузуру њаловати висол ва њам аз ѓаму 
ѓуссаи њиљрон њарф мезанад. Маълум аст, ки ишќ на њамеша бо висол созгор аст ва баръакс дар 
бештари мавридњо фироќу људої дар пай дорад. Аз сўйи дигар, њамин дастнорасї ба висол аст, 
ки равѓане гашта, оташи ишќу муњаббатро аланга медињад. Барои мисол, дар шеъри «Эй зан» 
њамин мазмуне, ки гуфтем, хеле зебову муассир манзум гаштааст.  

Чањорпораи мазкур аз 6 банди чањормисраї иборат буда, њар яке аз ин бандњо лавњаеро аз 
тасвири ањволи ношоди ошиќи мањруми висол дар бар гирифта, њамзамон фарогири таассуф ва 

њасрати шоир аз фироќу људої мебошанд. Банди аввали шеър ба сифати сароѓоз хитобаест ба 
мањбуба, ки дар он шоири гиламанд аз ањди ба вафо напайваста ањволи бади худ ва зиндагонии 
беранги худро ба ў ќисса мекунад: 

Оњ, эй зан, зане, ки оташи ту 
Сард њаргиз нагашт дар дили ман, 
Оњ, эй зан, зане, ки бе рўят 
Њељ рўшан нагашт манзили ман [2, с.90]. 

Аз банди дувум маълум мегардад, ки шоир ба ин зарбаи таќдир тан надода, њоло њам умеде 
дар дил мепарварад, ки висолу боњамої дар пеш аст, фаќат агар мањбуба хоњони васл бошад. 
Шоир умедвор аст, ки дарахти сабри ў бесамар нахоњад буд ва мевањои висол боз коми ўро 
ширин хоњанд кард, гулрези њузуру нишоти ошиќона ва шавќу шўри орифона дар пеш аст. Ў 
орзу менамояд, ки кош маъшуќа низ ба монанди ў љўѐи висол бошад ва бо ќадамњои худ аз сари 
нав дунѐи шоирро зебову муљалло гардонад: 

Кош меомадиву гул мерехт 
Ба сарам аз њаво зи омаданат, 
Кош меомадиву механдид 
Дару деворњо зи омаданат [2, с.90].  

Банди савуми чањорпора низ изњори умедвории шоирро аз висоли мањбуба дар бар мегирад. 
Дар ин банд ў њасрат менамояд, ки бо вуљуди љустуљўи зиѐд дигар барои худ њамдами дил 
наѐфтааст. Мардуми шањр, ки аксаран ба хотири дарѐфти ризќ дар такудаванд, дили худ ва 
эњсосњои нињонии онро фаромўш кардаанд. Ташвише, ки бояд онњо ба хотири хоњишњои дил 
мекашиданд, аз барои ќонеъ намудани талаботи шикам сарф мешавад: 

Дари сад хонаро задам дар шањр, 
Ба Худо, кас нагашт њамдами дил.  
Шањр андар хиѐли ишками худ 
Бехабар гаштааст аз ѓами дил [2, с.90]. 

Њамин оњанг дар бандњои чањорум ва панљум низ идома меѐбад. Дар банди охир боз шоир 
умедвории худро аз висоли мањбуба баѐн мекунад, вале дар ин навбат ин боњамої дар тасаввури 
шоир на танњо барои њар дуи онњо, балки барои тамоми шањр, ки ба бемории дилмурдагї 
гирифторанд, лозим аст: 

Кош меомадиву гул мерехт 
Ба сари шањр аз њаво, эй зан, 
Шояд аз ишќу мову ту меѐфт 
Шањр бар дарди худ даво, эй зан [2, с.90]. 

Дар баъзе шеърњои ошиќонаи Озар тобишњое аз ишќи орифона мушоњида мешавад. Яъне, 
Озар дар баробари ишќи заминї ва муќаррарї ишќи ирфониро низ тасвир кардааст.  Барои 
мисол, ѓазали зерин дар назари аввал ѓазали муќаррарии ошиќона ба назар мерасад, ки дар 
васфи маъшуќаи заминї гуфта шудааст, вале чун ба байти панљум мерасем, пай мебарем, ки 
иштибоњ кардаем. Дар байтњои аввал чун оѓози анъанавии бисѐр ѓазалњои ошиќона шоир аз 
азоби њиљрон ва дарди њирмон сухан мегўяд. Ошиќи тасвиркардаи ўро фироќ то андозае 
андуњгин кардааст, ки њатто бањори сабзу хуррам, ки рамзи шодмониву хушњолист, ба назараш 
чун рўзи мотам метобад. Гумон мекунад, ки баробари ў тамоми гулу гиѐњ, тамоми офаридањо, 
њама аљсоми заминї ва аљроми осмонї азоби њиљрон мекашанд ва ба монанди ў азодору 
ѓамбеморанд.  

То љое мушоњида мешавад, мазмуне, ки наќл кардем, тозаву ногуфта нест ва руљўи лирикии 
садњо ѓазали ошиќонаи шоирони дигарро ба хотир меорад, хонанда гумон мекунад, ки шоир 
азоби њиљрон кашидани ќањрамони лирикии худро наќл карда истодааст. Вале дар байти 
панљум тобиши сухан дигаргуна мешавад ва аллакай маълум мегардад, ки сухан тамоман дар 
бораи маъшуќаи заминї намеравад ва рўйи сухан љониби олами болост. Баъди дарки ин маънї 
байтњои боло низ аллакай дигаргуна фањмида мешаванд ва бори маънавии онњо вазнинтар 
мегардад. Тавсифоти абѐти боло, ки дар назари аввал муболиѓаомез метофтанд ва то як андоза 
рўњи хонандаи хушзавќро озурда мекарданд, акнун ба айни њаќиќат мубаддал мешаванд: 

Бањор сабзтарин мотам аст бе рўят, 
Саломи лола саломи ѓам аст бе рўят. 
Гањи нишастани хуршед худ ба худ гўям: 
Сари баланди фалак њам хам аст бе рўят. 
Ба ашки абр навиштанд рўйи сафњаи гул: 
Гумон мабар, ки диле хуррам аст бе рўят… 

Бињиштро ба касе дењ, ки толибаш бошад, 
Маро њар он чї бибахшї, кам аст бе рўят [4, с.58]. 

Хулоса, мавзўи ишќ аз мавзўоти марказии ашъори Озар буда, дар анвои гуногуни шеъри ў 
мо њузури ин мавзўъро ба хубї мушоњида менамоем. Ишќе, ки Озар тасвир мекунад, љанбаи 
воќеї дошта, намунаи онро мо дар зиндагии њамарўзї борњо мушоњида карда метавонем. Дар 
баробари ин ишќ, ки ќудамо онро ишќи маљозї меноманд, Озар дар баъзе аз шеърњои худ ба 
тасвири ишќи ирфонї ва ѐ ишќи њаќиќї низ, ки муњаббати махлуќро ба Холиќ тасвир мекунад, 
пардохтааст. Ба њар навъе, ки набошад, ишќ дар тасвири Озар дунѐсўзу вайронкор нест, балки, 
баръакс, хусусияти созандагї дошта, инсонро ба саъю талош дар роњи расидан ба орзу њидоят 
менамояд. Ишќ дар тасвири шоир мазмуни зиндагї ва рангу бўест, ки зиндагиро дар чашми 
инсон боз њам рангинтару  зеботар ва дўстдоштанї мегардонад.  

